
SIULERSUISUT  

SIK-p Inuusuttaani siulersuisut 03-04-21 inississorneqarput, tassanilu 
sinniisussaq Jakobine Uitsatikitseq Tasiilaminngaanniik ivertinneqarluni. 
SIK-p Inuusuttaani siulittaasup tullerisimasaa Peter B. Mølgaard 
siulittaasunngorallarpoq. Siulittaasup tulliannut qineqqusaarput Føbe 
Davidsen, Jørgen Vetterlain aamma Ane-Marie Havmøller Jørgensen. 
Qinersineq naammassimmat Jørgen Vetterlain siulittaasup tulliattut 
inissippoq pingasunik taaneqarluni.   

SIK-p Inuusuttaasa siulersuisuisa oqariartuutaat 
SIK-p Inuusuttai anguniakkaminnik aallussilluarlutik ulluinnarni 
suliaqartarput, taamaammat paasititsiniutit nutaat aallartisaleruttorput. 
Una aamma eqqaaneqassaaq, SIK-p Inuusuttai siulersuisui pisussaapput 
SIK-p Inuusuttai tulluusimaarutigalugu suliniuteqarfigisarmassuk.  

”Inuusuttut sulisartut ilinniartullu 
siunissamik qaamasumik 

ernummatissaanngitsumik 
ornitassaqartuassapput” 

SIK-P INUUSUTTAASA ATAATSIMEERSUARNISSAAT 

SIK-p Inuusuttai Oktober 2021 ataatsimeersuartussaapput, tassani 
qaaqqusissutit immersugassallu immikkoortortaqarfinnut SIK-mullu 
ingerlateqqinneqareerlutik. SIK-p Inuusuttaasa ataatsimeersuarnissaat Tips 
& Lotto Pulje B-mut qinnuteqarnermi aningaasalerneqarnikuuvoq 
390.000,00DKK-nik, taakkualu ataatsimeersuariartut angalanerannut, 
ineqarnerannut, nerisaqarnerannut aammalu pikkorissarnerannut 
atorneqassapput.  

PIAARTUMIK INEQARFIIT AAQQIIVIGINEQARLIK 

SIK-p Inuusuttaasa siulittaasuata tulliata KNR-kkut Inuiaat tillerneranni 
apersorneqarput. Tassani sammineqarpoq SIK-p Inuusuttaasa 
ilinniartoqarfinnut pulaarnerat, tassanilu annermik eqqartorneqarput 
ilinniartut ineqarfii aserfallassimaqisut. Taannalu uani tamakkiisoq 
tusarnaarsinnaavarsi : https://knr.gl/da/inuiaat-tillernerat-23032021 

ILAASORTANNGORIT 

SIK-p Inuusuttaanut 
ilaasortanngorsinnaavutit 14-niik 
35-t ataallugit ukioqaruit. SIK-
mulli ilaasortaaguit 35-villu 
ataallugit ukioqaruit, tassa 
imaappoq SIK-p Inuusuttaanut 
ilaasortaareerputit. 

 

 

 

 

 
 



NANORTALIMMI, PAAMIUNI, NARSAMI, SISIMIUNI, 
UPERNAVIMMI, TASIILAMI AAMMA 
ITTOQQORTOORMIUNI ATTAVEQAATISSARSIORPUGUT  

SIK-p Inuusuttai illoqarfinni assigiinngitsuni attaveqaatissarsiorput. 
Taakkunanilu inuusuttut sulisartut ilinniartullu 14-niik 35-t ataallugit 
ukiullit attaveqaataasinnaapput, attaveqaatinngorusuttumik 
nalunngisaqarussi ataani allaqqasuni mailertissinnaavarsi.  

 

 

PAASISAQARNERORUSUKKUIT 

SIK-p Inuusuttai 
+299 22 21 38 
Inuusuttut@sik.gl 
Facebook: SIK-p Inuusuttai 


